A xa arredada no tempo publi-
cacion do referencial traballo
de investigacion', realizado por
D. Luciano Garcia Alén, onde se
recollen as distintas manifesta-
cidéns da ceramica popular, que
tradicionalmente se produciron
en Galiza, determinou un antes e
un despois nesta parcela do no-
SO patrimonio cultural, até ese in-
tre totalmente esquecida. A obra
mencionada contribuiu de forma
sustancial a cofiecer e divulgar
as formas producidas e os dife-
rentes lugares do territorio gale-
go onde xurdiu e se desenvolveu
este oficio ancestral, recollendo
datos por boca dos propios ar-
tesans e mesmo de persoas que
tiveran ocasion de cofiecer de
primeira man o seu proceso. Un
dos puntos nos que fica cons-
tancia de que houbo practica da
fabricacion de cacharros de ba-
rro comprende varios lugares do
lucense concello de Samos, on-
de se documenta a existencia de
obradoiros produtores de pezas
ceramicas que posteriormente
eran transportadas até as feiras
préoximas para a sta comerciali-
zacion. A dia de hoxe apenas se
conserva memoria desta activida-
de se exceptuamos a publicacion
mencionada, un indeterminado

" GARCIA ALEN, Luciano: La alfareria de
Galicia, A Corufa, 1983. (2 vols.)

numero de pezas propiedade de
diversas entidades e particulares
e un, cada vez mais minguado,
arquivo de acordos colectivo en
posesion das persoas que resi-
den ou son orixinarias das parro-
quias e lugares onde se desen-
volveu esta industria.

Nos derradeiros meses de 2012
xurdira a idea de Luis Hixinio Flo-
res de realizar unha mostra con

pezas producidas nas catro co-
marcas alfareiras encadradas
xeograficamente dentro do mar-
co administrativo da provincia
de Lugo: Mondofiedo, Gundivos,
Bonxe e a propia de Samos. A
mostra ficou concretada duran-
te 0 mes de febreiro de 2013, or-
ganizada polo CENTRAD depen-
dente da Deputaciéon Provincial.
A presenza na mesma de cacha-
rros elaborados nos obradoiros
de Samos resultou especialmen-

te novedosa motivando diversas
reflexions e analises. Daquela,
unha cousa levou a outra e aquel
proceso iniciado coa mostra an-
tedita constituiu o xermolo des-
te traballo que agora se presenta.
Con el procuramos contribuir ao
coflecemento do mundo, formas
e circunstancias que determina-
ron o desenvolvemento desta in-
dustria alfareira no contexto das
citadas terras de Samos. Persoas
protagonistas e lugares nos ca-

les medrara ao longo dos sécu-
los sendo quen de trasladar o seu
recordo até o presente, momento
Nno que se acentla a necesidade
de conservar e porier en valor o
patrimonio recibido de modo e
maneira que fique asegurado pa-
ra deixar en herdanza és persoas
que venan detras de nds. Na ela-
boracién do traballo contamos
coa inestimabel colaboracion de
moitas persoas, cada unha pro-
porcionando unha parte relevante
da informacion que nel se recolle.
Compre recofiecer tales contri-
buciéns na xusta medida aclaran-
do que, de non ter existido, seria
de todo punto imposibel a reali-
zacion deste. E, xa que logo, esta
achega unha obra colectiva e de
tal modo a presentamos.

Obrigados a Lolo de Ansean po-
lo seu amor ao traballo do barro,
que vén de lonxe, compartindo
cofiecementos e segredos de
oficio cos vellos cacharreiros. A
Xerardo Alvaredo, adiantado co-
fecedor dos mundos que fala-
mos, os cales tivo privilexio de
percorrer en moitas ocasions,
acompafnando a seu pai, e que
desinteresadamente compar-
tiu con noés. A Xerardo Caldas,
guen nos ensinou a maneira de
ver a “alma” que posuen as pe-
zas transmitida a estas polos ar-

tesans que as confeccionaron no
intre de rematar a sua feitura en-
riba da roda. A Xaime de Samos
que viaxara con nos polas terras
asentadas & sombra do Pico da
Meda acompafiandonos as fei-
ras da Asfarrapa e Cedrén, con-
servadas unicamente no recordo
colectivo. A Eloi Caldeiro, “oleiro
de casa” e musico de herdanza,
gue nos permitiu compartir os
seus mundos da infancia un dia
en Lourido Grande, por baixo do
castro situado encol dun curu-
to outo e misterioso. A Manuel
Lopez, quen reparou COs Seus
ollos curiosos de neno nos sin-
gulares elementos construtivos
que posUe a Casa de San Ma-
mede, dende a cal viaxara con
seu avé na procura do barro até
os lugares de sempre. A Carlos
de Lamartin, testemufia afortu-
nada daquelas noites inmensas
de fornadas e lume. Ao sefior
Amadeo de Ventura, casa anti-
ga de cacharreiros situada nesta
vella ruta do barro. A Xulio Pérez
Pereiras, investigador das histo-
rias e divulgador dos sentimen-
tos das xentes asentadas polas
terras de Samos, nomeadamen-
te do Val de Lbéuzara a sua tri-
bo natal e orixinaria. A Carme-
lina de Antiglidades Calzada,
que valora e conserva as cou-
sas de nés dandolles o aprecio

que merecen. A Ramiro Ramos
debuxante e investigador da nosa
cultura e patrimonio quen estudou
pedra a pedra os fornos utilizados
polos vellos cacharreiros e con-
feccionou os seus fermosos de-
buxos. A Casa de Riba de Vilame-
lle, onde o antigo forno amosou
por fin os segredos que ocultaba.
A Maria Alén, pola sta disposicion
dende o primeiro intre. A Adolfo de
Abel Vilela, Esther Celeiro, Xosé Ra-
mon de Lastres, Francisco Gémez
Montero, Benito Mourelo, Xosé
Luis Lépez Prado, Santiago Ra-
moén Gonzélez, José Lopez Moure
e Pedro Lépez Quintero, pola sla
sensibilidade e traballo polo noso
patrimonio. Ao P. Xosé Luis Vélez
prior do Mosteiro de Samos, que
NOS amosou OS Canos € as pe-
quenas baldosas conservadas ao
caron do peculiar forno descu-
berto nas intervenciéons arqueo-
|6xicas. Ao Museo do Pobo Galego,
0 museo de nds, polo seu intere-
se e axuda, ao Museo Provincial de
Lugo, por ter as sUas portas aber-
tas sempre, 4 nosa cultura. A Xan
Cuba, polo cualificado asesora-
mento na edicion deste traballo. A
Mario QOuteiro, Xosé Ferreiro e Pilar
Garcia Porto, pola actitude animo-
sa e apoio aberto a este proxecto.

Tivemos ocasion de cofiecer polo
mildo aspectos das terras samo-

nenses utilizando como guiaa por-
menorizada publicacion, editada
pola Fundacion O Noso Lar, que
leva por titulo Concello de Samos:
historia das sUas parroquias. Obra
presentada en catro volumes na
autoria dos cales figuran inves-
tigadores tan recofiecidos como
Amador Lopez Valcarcel, Nican-
dro Ares, Carlos Lopez, Xulio Pé-
rez Pereiras. M.2 do Carme Lame-
la Villaravid, e o siempre admirado
e querido Xaime Delgado. A res-
pecto do tema motivo da investi-
gacion propiamente dito, una vez
mais debemos apuntar o traballo
publicado por D. Luciano Garcia
Alén, por conta do cal algun de
nés descubrimos a existencia dos
vellos cacharreiros. Reiteramos o
noso agradecemento a todas as
persoas mencionadas nas lifias
precedentes e facémolo extensi-
VO a moitas outras coas cales ti-
vemos ocasion de compartir tem-
po e conversas e que, sen figurar
expresamente, tefien contribuido
en maior ou menor medida & con-
feccion do estudo que presenta-
mos, a todas elas obrigados.

O forno limpo

Vilar do Real




A paisaxe esvara por entre as fra-
gas e soutos que enrodelan con
sUa frondosidade os outeiros mes-
turados coas valgadas sombrizas.
Nos vales escorregan regatos can-
tareiros facendo reverdear a her-
ba nos fondais por baixo dos luga-
res asentados en caidas soleadas
a procura de amoroso abrigo. Os
curutos maxestosos do pico da
Meda e da Serra do Oribio circun-
dan este vasto universo no cal fu-
megaran os fornos dos mestres
alfareiros que exerceran seu oficio
por terras do concello de Samos.

Gardase memoria dos derradei-
ros artesans que traballaran nes-
ta arte: Manuel Maria de Capdn,

0 “Capdn de Lamartin” e Antonio
Barreal, “o cacharreiro de Rome-
lle”. Do primeiro deles € sabido
que a sUa actividade rematara de
forma repentina “d conta dunha
morte prematura acontecida po-

los anos corenta do século pasa-
do”. Asi o relata o sefior Carlos,
vecifio do propio lugar de Lamar-
tin, testemufia viva das voltas e
reviravoltas propias do desenvol-
vemento deste oficio que acorda
dende os tempos da sta mocida-
de. O barro chegaba procedente
das Lameiras de Vilaceite, empra-
zamento situado na mesma parro-
quia de Santa Maria de Loureiro,
transportado en carros. Despois
habia que botarlle auga, amasar
e cortar coa fouce, até facer uns
bolos que reunisen as condicions
axeitadas para elaborar as pezas.
Unha vez confeccionadas na roda
pofilanse a enxugar e despois ian
para o forno onde se enfornaban,
as mais grandes debaixo e a con-
tinuacion as outras. De seguido ti-
fa lugar o cocedoiro consistente

en atizar durante horas, vixiando
de cando en vez a sUa evolucion
até o remate. Facianse olas para
auga, amboas, pucheiras, barre-
Adns e garrafas, entre outras pe-
zas, que mais tarde se ian vender
as feiras de Louzara, Asfarrapa, e
Castroncan transportadas en car-
gas que viaxaban acomodadas ao
lombo de cabalerias que posuian
estes cacharreiros.

En Romelle é dado ainda obser-
var a vivenda e forno do outro
artesan citado, Antonio Barreal,
cofiecido como “o cacharreiro de
Romelle”. Este home, con probabi-
lidade orixinario de Lamas, posuia
seu obradoiro na Casa de Ber-
xego onde fican restos do forno
No que se cocian as pezas que el
mesmo elaboraba e comercializa-

ba maéis tarde polas feiras da co-
marca. Contase que era esixente
no acabado destas e cando unha
non lle saia ao gusto arrebolaba o
cacharro contra as pedras do ca-
mifilo que arrodeaba o forno. Da
sUia autoria suponse un barrefién
no cal figura o nome, lugar e data
de fabricacion: “ano 1947, Antonio
Barreal, Romelle”. Datos que per-
miten situar a fornada na que se
cocera este barrefidn como unha
das derradeiras realizadas nesta
comarca alfareira.

Contando con estes referentes
para situarmos o fin da activida-
de, contra os anos cincuenta do
século pasado, resulta mais difi-
cultoso establecer con certeza os
inicios da mesma podendo unica-
mente facer mencion dos lugares
e datas nos cales hai constancia
de terse practicado. De tal mo-
do podemos determinar que este
oficio se desenvolveu en diversos
puntos enclavados dentro do cir-
cundo que comprende 0 antigo
Couto de Samos, circunstancia
que nos leva a aventurar a posibel
relacion dos seus inicios co anti-
go mosteiro bieito, de maneira se-
mellante a como se estableceron
outras industrias tal que as ferre-
rias localizadas pola comarca.

As particularidades que posuen
determinadas pezas fabricadas

nos obradoiros destes cacharrei-
ros, nas cales aparece a lenda
con data de elaboracion e mes-
mo 0 nome dos artesans que as
modelaron, presentan informacion
valiosa para establecermos a cro-
noloxia da dita actividade oleira.
En tal sentido podemos consta-
tar que gozaba de plena implan-
tacion a comezos do século XVIII,
momento ao cal corresponden al-
gunhas destas inscricions. A mais
antiga delas, da cal temos cofie-
cemento, figura nunha &mboa on-
de se pode ver o seguinte texto:
“Franco. antto. Gémez me fecio
en Samos en 18 de agosto del
afio 1706”. Outra amboa conser-
va unha inscricién na que se pode
ler “mayo veintitrés del ochenta y
uno me feces Pedro Caldero en
su casa y oficio”. Curioso apunta-
mento que deixa oculto o século
ao cal corresponde ese “ochen-
ta y uno” e certamente ilustrati-
va a presenza do “¢” nas palabras
feces e oficio. Outras pezas con-
servan inscricions nas cales figu-
ra unicamente a data que as sitla
no primeiro terzo do mencionado
século XVIII.

Por outra banda, existe confirma-
cién documental de que a media-
dos deste século citado hoube-
ra traballando no oficio do que
falamos, “un fabricante de ollas

de barro que obtiene cincuenta
ducados al ario™ no lugar de Pe-
rros, parroquia de Calvor, hoxe do
concello de Sarria mais en tem-
pos dentro do couto do mostei-
ro de Samos. Tamén na parroquia
de San Mamede do Couto se da
conta da presenza de dous alfa-
reiros, “Joseph Fernandez e An-
drés Gémez, ambos traballando
seis meses ao ano e percibindo
dous reais cada dia"?. Nos primei-
ros anos do século XIX atopamos
noticias de cacharreiros que con-
tindan realizando a mencionada
actividade. Do primeiro deles fai
mencion un documento da Casa
Grande de Estraxiz®, redactado a

' Catastro de Ensenada: Interrogatorio xeral
da parroquia de S. Mamede de Couto, 1753.
2 op. cit.

s LOPEZ RODRIGUEZ-MADEIRA, Manuel:
Memorias dun pobo. Santiago de Estraxiz,
Lugo, 1996.

mediados do ano 1818, no cal fi-
gura un pago de “nove reais por
ducia e media de ladrillos que vi-
feron de Val”. Outro documento
fai mencion dun “Manuel Lopez
vecifio de Valdelamas de profe-
sion alfareiro” quen figura como
testemuna na presentacion das
probas para entrar a formar da
Orde de Alcéantara presentadas
polo vecifio de Estraxiz, Manuel
Pardo Ribadeneira’.

Se falamos de nomes de ca-
sas, toponimia, tradicion oral e
mesmo restos materiais existe
un abondoso conxunto de indi-
cios que certifican a existencia
de actividade, ao redor do ba-
rro, en determinados puntos da

4CADENAS Y VICENT, Vicente: Caballeros de
la Orden de Alcdntara que efectuaron sus prue-
bas de ingreso durante el s.XIX, Madrid, 1956.

zona estudada. Tal é o caso que
acontece en Lourido Grande,
lugar da parroquia de Renche
asentado ao abrigo do fermoso
castro situado encol dun outei-
ro por enriba das vivendas que o
conforman. Entre estas figuran a
cofiecida Casa de Caldeiro, cha-
madeiro pouco comun, relacio-
nado co tema que tratamos tal
COmMOo se apuntou anteriormen-
te. Ao seu cardn fica a Casa do
Oleiro que formou parte da an-
terior e onde se conserva acor-
do de ter existido xente que se
adicara ao oficio do barro. A ca-
sa da Condesa e apelidos como
Barreal e o xa citado Caldeiro,
existentes de vello neste lugar®,

5 GARCIA RODRIGUEZ DE BURRIANA, Au-
rora: “Padron Xeral de Samos 1716. Fregue-
sias do Partido do Camifio Francés. Lourido
Grande”, en www.xenealoxia.org., 2004.

abondan na hipdtese que rela-
ciona Lourido Grande coa prac-
tica e desenvolvemento desta
industria. Preto do castro antes
mencionado € a escasos metros
das vivendas atopamos a Cape-
la de San Fiz por baixo da cal se
conservan restos dun arco con-
figurado por pedras colocadas a
chapacufa. Na tradicion oral hai
coincidencia en que esta estru-
tura fixera parte dun forno, pro-
piedade do Mosteiro de Samos,
onde se coceron tellas utilizadas
no mencionado cenobio.

O camifio contindia en direccion
a Santa Maria de Loureiro cando
atopamos as vivendas de Lourido
Pequeno situadas no inicio dunha
pronunciada pendente que con-
duce até o lugar de Lamartin, am-
bos conxuntos facendo parte da
mencionada parroquia. No primei-
ro dos puntos est4 situada a Casa
de Ventura, onde queda constan-
cia oral de ter existido actividade
alfareira utilizando un barro extrai-
do nas Barreiras e no Barredo que
cadran preto das vivendas. Este
xacemento fornecia tamén aos

artesans do anteriormente cita-
do barrio de Lourido Grande. No
segundo asentamento apunta-
do, Lamartin, exerceuse este ofi-
cio até os anos corenta do sécu-
lo pasado, concretamente a mans
do sefior Manuel Maria de Capén
quen tivera aqui obradoiro aber-
to e forno, que resistira en pé, até
0S anos oitenta do citado século.
No mesmo sitio, e falando de for-
nos, ainda permanece 4 vista o da
Casa de Macia, outra das viven-
das onde se exercera este mes-
ter e do cal fica a estrutura regu-
larmente conservada, asentada
mesmo ao carén do camifio que
conduce en direccién a Vilaceite.
Neste lugar, da mesma parroquia,
estaban localizadas as chamadas
Lameiras que xunto ao cofieci-
do Cotédn do Cuco eran dous dos
xacementos produtores de arxila
dos cales se extraia a que forne-
cia os obradoiros destes barraxei-
ros. O derradeiro lugar de Santa
Maria de Loureiro onde se reco-
fiece actividade alfareira fora o de
Roxofrei. Neste agrupamento de
vivendas existen no presente dous
fornos, o cofiecido como forno de
Lulle e 0 de Xulian ou do tio Ra-
mon. O primeiro deles figura, na
actualidade, illado de construcion
algunha, mentres que o segundo
forma parte dun conxunto situado
no interior dun alpendre. No muro

onde se localizan a boca de enfor-
nar e a bufareira, ou boca de tizar,
podemos ver outro forno desti-
nado a cocer o0 pan. Na tradicion
oral deste lugar € cofiecida a pre-
senza do cacharreiro que cocia
as pezas no primeiro dos fornos
apuntados, o sefior Pedro de Lu-
lle, especialmente fica acordo das
longas viaxes que realizaba “..de
cara a Léuzara, das cales tarda-
ba dias en voltar™.

Qutra das parroquias samonen-
ses onde se rexistran informa-
ciéns relacionados co traballo
do barro é a de San Mamede do
Couto, concretamente en tres
dos lugares que fan parte da
mesma. O primeiro deles esta lo-
calizado no actual asentamento
coflecido polo nome de Lamas
que, xunto co de Val, aparece re-
ferenciado de diversas maneiras
nos documentos histéricos mais
sempre referidas a este enclave
onde hai constancia de ter existi-
do tal actividade. Aqui fica asen-
tada a Casa do (O)leiro, chama-
deiro que apunta a este labor e
parece confirmar os indicios do-
cumentais anteriormente expos-
tos, os cales inciden no desenvol-
vemento da practica do traballo
alfareiro neste punto. Tamén se
conservan rastros no lugar de Vi-

5 Casa de Sabino de Roxofrei.

lamelle, onde estan as Pozas do
barro, e nomeadamente na Ca-
sa de Riba, onde se pode ver un
forno que presenta a peculiari-
dade de ser o Unico que conser-
va 0s arcos interiores, de pedra
colocada a chapacufia, entes-
tados contra os muros laterais.
Estes elementos facian de base
onde enfornar as pezas, deixan-
do por debaixo 0 oco suficiente
para queimar a lefia que producia
o lume para cocer. O terceiro lu-
gar enmarcado na parroquia de
Couto é o de San Mamede onde
€ conecida, asi mesmo, a presen-
za de devanceiros que exerceran
este oficio artesan. Neste encla-
ve, asentado ao cardn da igrexa
parroquial, consérvanse elemen-
tos materiais que o confirman e
memoria da importancia que sig-
nificara esta actividade na casa e
na historia dos seus moradores.

